
LANDSHAFTLAR OʼZGARISHINI GEOEKOLOGIK MONITORING 

QILISH 
 

Sapayeva Xosiyatxon Umrbek qizi 

Andijon davlat pedagogika instituti 

talabasi 
 

Annostatsiya: Maqolada landshaftlar va ularning oʼzgarishini geoekologik monitoring 

qilish, landshaftlar barqarorligini saqlash va atrof-muhitni muhofaza qilishning asosiy masalalari 

haqida fikr boradi. Oʻzbekistonda ekologik monitoringni amalga oshirish va landshaftlarning 

ekologik holatini baholash masalalari yoritib beriladi. 

Kalit so'zlar: geoekologik monitoring, monitoring tizimi, ekologik vaziyat, ekotizim, 

geografik muhit, ekologik muvozanat, geoekologik karta, landshaft barqarorligi. 
 

Kirish:  Atrof-muhitni muhofaza qilish, uni kuzatish, baholash va ekologik 

holatini tahlil qilish murakkab tizimli jarayon hisoblanadi. Oʻz navbatida, 

atrofmuhitni muhofaza qilish, landshaftlarning hozirgi ekologik holatini tatbiq etish 

masalasi chuqur oʻrganishni taqazo etadi. Tabiat va jamiyat oʻrtasidagi oʻzaro 

aloqalar kuchayib borar ekan, ekologik vaziyat va uning keltirib chiqarayotgan 

salbiy oqibatlarning ham jadallashuviga olib kelaveradi. Bu esa ekologik 

barqarorlikni saqlash oʻta dolzarbligini koʻrsatadi. Biz eng avvalo, ekologik 

monitoring nima? degan savolga javob topishimiz lozim. ,, Ekologik monitoring 

atrof muhitni kuzatish, baholash va uning doimiy holatini tahlil qilish 

jarayonlarining yigʻindisidirʼʼ. Bu majmuali tizim boʻlib atrof-muhitning exoloti 

toʻgʻrisida axborot, nazorat, baholash, prognozli maʼlumotlarni yigʻadi hamda 

mahalliy koʻlamda amalga oshiradi. 

Ishning asosiy maqsadi va vazifalari. Oʻzbekiston landshaftlarning bugungi 

geoekologik holatini oʻrganish, ekologik barqarorlikni saqlash va atrof-muhitni 

muhofaza qilish masalalarini oʻrganish va baholash ishning bosh maqsadi 

hisoblanadi.  

Asosiy qism:  Bugungi kunda, inson bilan tabiat oʻrtasidagi munosabatlarning 

kuchayishi natijasida tabiiy muhitda davriy oʻzgarishlar sodir boʻlishi jadal 

kechmoqda. Tabiat va inson oʻrtasidagi ekologik muvozanatning buzilishini bosh 

omili ham insonning oʻzidir. Ular oʻz ehtiyojlarini qondirish maqsadida tabiat va 

uning boyliklaridan ayovsiz foydalanib kelishmoqda. Bu esa geotizmlarning 

oʻzgarishiga sabab boʻlayotganligi ayni haqiqatdir. Hozirgi vaqtda ilmiy-texnik 

taraqqiyoti bosqichida resurslarni xalq xoʻjaligi muomalasiga koʻplab kiritilayotgan 

bir paytda tabiiy muhit inson omili taʼsirida kuchli oʻzgarishlarga uchragan. 

Natijada ekologik vaziyatning buzilishi va tabiat komponentlarining kuchli 

ifloslanishini keltirib chiqargan. Landshaftshunos A.A.Kalesnik va boshqalar 

tomonidan (1992) ,,Ekologik vaziyatni vujudga keltiruvchi geotizmning ekologik 

holati ekovaziyatning alohida spektri deb qarashimiz mumkin, ekovaziyat geotizm 

doirasida bir-birlari bilan bogʻliq boʻlgan abiotik va biotik omillarning 

jamlanmasidirʼʼ deb taʼrif keltirgan edilar. B.Z.Kochurov va boshqalar tomonidan 

(1996) ,,Ekologik vaziyat turli darajada noqulayliklarni vujudga keltiruvchi 

ekologik holat va insonning hayotiy tizimlari bilan bogʻliq ekologik 

muommolarning makon va zamonda almashib kelishidan iboratʼʼ debtaʼriflagan. 

Demak, ekologik vaziyat - maʼlum ekologik sharoitda mavjud boʻlgan tabiiy 

muvozanat, dinamik holati va komponentlarning shu vaziyatdagi xususiyatlari, 

oʻzgarishi, biotik va abiotik tabiat oʻrtasidagi munosabatlarning barqarorlik holati va 

insonlarning turgʻun holat darajalaridan iboratdir. Tabiiy va antropogen omillar 

taʼsiri darajasi ekologik barqarorlikni buzilishiga olib kelgan. Ekologik vaziyatni 

tasniflash va uni baholash murakkab tizimli jarayondir. Landshaftlar holatini uzviy 

kuzatish orqali ekologik vaziyatni toʻgʻri baholashimiz va uning mezonlarini 

yaratishimiz mumkin. Bu oʻzaro munosabatni tirik va notirik tabiat oʻrtasidagi 

aloqada kuzatishimiz mumkin. Geotizim doimiy va uzluksiz harakatda, hech qachon 

barqaror holatda turmaydi. Landshaft va uning komponentlari oʻrtasidagi 

oʻzgarishlar esa ana shunday murakkab tizimli jarayonning hosilasidir. 

Landshaftning ichki va tashqi kuchlar taʼsirlariga qaramasdan, vaqt oʻtishi bilan 

oʻzining avvalgi holatini tiklashga harakat qilishi uning barqarorligi bilan 

tavsiflananishi, adabiyotlarda keltirib oʻtilgan. B.B.Polinov (1946) yilda ,,Landshaft 

muvozanatdagi tizim emas. U toʻxtovsiz oʻzgarib turadiʼʼ. Baʼzan bu oʻzgarishlar 

qisqa muddatli boʻlib, bir avlod hayoti davomida kuzatilishi mumkin. Masalan: 

oʻrmonlarning botqiqlanish jarayonidir, baʼzan uzoq davr mobaynida sodir boʻlib, 

geologik davrlar miqyosida oʻlchanishi mumkin ekanligini taʼkidlaydi. 

Landshaftning bir holatdan ikkinchi holatga oʻtish jarayoni esa uzoq vaqtni talab 

etadi. ,,Oxrana landshaftovʼʼ kitobida (1982) landshaftlarning tashqi taʼsirlarga 

bardoshlilik va chidamlilik xususiyati, landshaftning barqarorligi bilan izohlangan. 

Landshaftda sodir berayotgan tabiiy dinamik oʻzgarishlar bir invariant 

doirasida roʻy berganligi uchun, bu holat landshaftning tubdan sifat oʻzgarishlariga 

olib kelmaydi. Geotizimlarda tabiiy muvozanatning murakkablashuvi ularning 

xususiyatiga mos holda turli daraja va tezlikda sodir boʻlishi mumkin. Geotizmda 

sodir boʻlayotgan oʻzgarishlar eng sodda fatsiyadan tortib eng murakkab ekotizm - 

geografik qobiqqacha, boʻlgan makonda yuz beradi, sayyoraviy miqyosga egadir. 

Landshaftlarni ham oʻziga xos hosil qiluvchi geotizmlar deb atashimiz mumkin. 

,,Har bir landshaft oʻziga xos ekologik imkoniyatga ega; antropogen taʼsirlarga 

oʻzicha beriluvchan, ushbu taʼsirlarga yoki bu darajadagi barqarorlik bilan ajralib 

turadi, turli xil ekologik axborotlarni oʻzida namoyon etuvchi hamda geoekologik 



 

 

77 

tahlil va baholash uchun yaxlit hududiy birlik hisoblanadiʻʻ (Isachenko 2003). 

Geotizmlarni muhofaza qilish va ulardan oqilona foydalanish chora-tadbirlarini 

tatbiq etishda zonallik, balandlik mintaqalari va geomorfologik xususiyatlarini 

hisobga olishni taqazo etadi. Landshaftlarni qishloq xoʻjaligi, uning biror tarmogʻi 

nuqtai nazaridan tahlil qilinsa yoki baholansa bu lanshaftshunoslikdagi ekolgik 

yondashish boʻladi. Landshaftning oʻzgarishiga, uning ichki strukturasiga putur 

yetishiga sabab boʻladigan yetakchi omil - antropogen, endogen va ekzogen 

jarayonlardir. Oʻzbekistonda ekologik vaziyatni baholash uzoq muddatli kuzatish 

asosida amalga oshiriladi. Geoekologik vaziyatni baholashda ekologik vaziyatni 

keskinligi boʻyicha pogʻonalar soni, ularni ajratishdagi mezonlar asos qilib olingan. 

,,Hatto bir xil nom bilan ataladigan keskinlik darajasi ham mazmun jihatdan ham 

farq qiladiʼʼ (Rahmatullaev 2007). Bu borada hanuzgacha poyoniga yetkazilgan 

mantiqiy baholash prinsipi va usullari ishlab chiqilgani yoʻqligini A.Rafiqov 

taʼkidlagan edilar. Geotizmning ekologik holati hududlarning tabiiy sharoiti va 

landshaftlarning tabiiy imkoniyatlari turlichaligi bilan, geotizmlarga boʻladigan 

antropogen yukning har xilligi bilan tavsiflanadi. OʻzRFA Geografiya boʻlimi 

tomonidan A.A.Rafiqov ilmiy rahbarligida 1:1000000 masshtabli ,,Oʻzbekiston 

Respublikasining ekolgik kartasi ʻʻ yaratilgan edi (1992). Ekologik kartada aks 

ettirilgan ekologik vaziyat darajalari 13 ta indikatorlar asosida tavsiflangan va 5 ta 

pogʻonaga ajratilgan qanoatlanarli, oʻrtacha qanoatlanarli, oʻrtacha, keskin va teng. 

Keyinchalik, professor A.A.Rafiqov tomonidan olib borilgan izlanishlar natijasida 

bu indikatorlarni takomillashtirib, soni 16 taga yetkazidi. Shuningdek, 13 ta 

indikatordan 5 tasining oʻrniga boshqalarini taklif etgan. Ushbu indikatorlardan 

,,Oʻzbekiston tabiatini muhofaza qilish kartasiʼʼ ni (2003) tuzishda foydalanib, 

geoekologik vaziyatlar lanshaftlarning oʻzgarganlik darajasi sifatida 7 ta pogʻonali 

shkalada berilgan va ranglarda tasvirlangan. Geoekolgik kartani tuzishda lanshaft 

kartalari asos qilib olingan. Tabiatni muhofaza qilish davlat qoʻmitasi tomonidan 

respublikamiz hududining ekologik vaziyatini baholash uchun 18 ta koʻrsatkichdan 

iborat shkala ishlab chiqilgan va 5 ta darajadagi ekologik zonalarga ajratilib, 

maʼmuriy tumanlar chegarasida ballarda miqdoriy baholangan (V.L.Savello va 

boshqalar tomonidan). Mazkur kartaning negizini maʼmuriy-hududiy boʻlinish 

tizimi tashkil etib, ekologik vaziyat quyidagi daraja va ballarda ifodalangan: keskin 

- 120 balldan kam; kuchsiz keskin - 120-150 ball; oʻrtacha keskin - 150-250 ball; 

kuchli keskin - 250-400 ball; juda keskin - 400 va undan yuqori ball. Olib borilgan 

tadqiqot ishlarining natijasida, Oʻzbekiston hududining ,,ekologik rayonlashtirish 

metodikasiʻʻ yaratildi. Unda aks ettirilgan maʼmuriy tumanlar hududining 

ifloslanish areallari bilan yaʼni mavjud lanshaft geografik konturlari bir-birini 

toʻldirmaydi. 2001-yilda chop etilgan Yer geodeziya kadastr qoʻmitasi tomonidan 

,,Oʻzbekiston Respublikasi yer resurslari atlasiʻʻda berilgan ,,ekologik 

mintaqalashtirishʻʻ kartasida mintaqalar sifatida maʼmuriy tumanlar olingan va 

baholashda 18 ta koʻrsatkichdan foydalanilgan. Respublikamiz hududida 0-

qoniqarli, I-keskin, II-favqulotda, III-halokatli darajalari ajratiladi. Ekologik 

baholashning asosiy mezonlari sifatida: yer usti suvlarining ifloslanish indeksi, 

atmosferaning ifloslanish indeksi, tuproqning pestitsidlar bilan ifloslanishi, ichimlik 

suvining davlat standartiga toʻgʻri kelishi, tuproqning shoʻrlanishi, aholining 

umumiy kasallanishi va boshqalar asos qilib olingan. 1999- yilda nashr etilgan 

Oʻzbekiston geoekologik kartasida geoekologik vaziyatga komponentlar boʻyicha 

baho berilgan. Misol uchun, Ohangaron daryo havzasi oʻrta oqimida geoekologik 

holat Z.A.Amanbaeva (2004) va A.A.Rafiqov (1999) tomonidan oʻrganilgan va 

kartada aks ettirilgan. Zarafshon vohasining geoekologik vaziyat A.Rahmatullayev 

(2007) tomonidan oʻrganilgan boʻlib, mavjud geoekologik vaziyatni keskinlik 

darajasiga koʻra 7 ta pogʻonaga ajratadi - qanoatlanarli, jiddiy, oʻrtacha keskin, tang, 

xavfli, halokatli darajalarini izohlab beradi. Landshaftlar antropogen kuchlarning 

taʼsiri natijasida oʻzgarishga uchragan va bu holat hozirda tabiatda qator keskinlarni 

yuzaga kelishiga olib kelgan. Oʻzbekistonda suvlarning ifloslanishi, atmosfera 

havosining ifloslanishi, yer usti suvlarining gigeynik jihatdan baholash masalalari 

ham atroflicha oʻrganilgan. Oʻzbekiston hududida tarqalgan tuproqlarning 

shoʻrlanganlik va pestidlar bilan ifloslanganlik shkalasi ishlab chiqilgan va 4 ta 

pogʻonali indikator asosida baholanib, mintaqalarga ajratilgan: 0-qoniqarli, I-keskin, 

II-favqulotda, III-halokatli deb baholangan. Maʼlumki geoekologik vaziyatni 

baholash integral baholash boʻlib, bunda geotizmlarning barcha komponentlari 

qamrab olinishi kerak. Bu borada A.A.Rafiqov tomonidan olib borilgan tadqiqotlar 

ishlari ancha mukammalligi bilan ajralib turadi. A.A.Rafiqov landshaftlar doirasida, 

barcha tabiiy komponentlarni hisobga olgan va 16 ta indikatordan foydalanib 

baholagan. Sh.M.Sharipov (2006, 2011) tomonidan bu ishlar davom ettirilib, 

baholash mezonlari takomillashtirildi.  

Xulosa  qilib aytganda, geotizimda ekologik barqarorlikning buzilishi va 

uning salbiy taʼsirlari landshaftning eng kichik komponentlarida namoyon boʻladi. 

Demak, tabiatda birgina komponentning oʻzgarishi butun landshaft miqyosida 

oʻzgarishga olib keladi. 

